
Boyekoli Milimo Mabe
Ngámbo Ya Nzoto

 Sikoyo ngai…?…[Eteni oyo ezangi na bande—Mok.]
Oyo ezali mbala ya liboso oyo natikali kosala yango na

mayangani na ngai, banda nakotá mosala na elanga. Oyo ezali
eleko ya sika. Ndeko Baxter asili kokende; mpe—mpe Ndeko
Bosworth azali na Inde, to, na Afrika; Ndeko Baxter, nayebi
te esika nini ye azali. Akei esika moko boye, mpe bamosusu
na bango batiká mpe bakendá. Mpe Billy ná ngai nde totikali
awa, biso moko, boye, tozali kaka kolekisa ntango mokomalamu
mpenza: kaka kotelema, koboma mpe kolia. Boye, to—tokómi
komona lokola ete, ntango mosusu, tokoki, na lisungi ya Nkolo,
tokoki kokóba na liyangani yango kino na nsuka, biso moko.
Yango wana nazali na esengo ya komona yango koumela mwa
mingi koleka, kakampo na ntinamokowana. Nandimi ete Nkolo
akosunga bisompo na kosala yango. Sikoyo, boyebi, ezali na…

Nalingaka mingi bato oyo babongisaka mayangani na
ngai. Nazali na bandeko ya malamu mingi, Bosworth, Baxter,
Lindsay, Moore, bango nyonso, bazali mitano, Baron von
Blomberg. Bazalimpenza batomalamu.Kasi ezalaka na likambo
moko oyo, ntango etonga ya bato basangani elongo, moko azali
na likambo moko, mosusu azali na likambo mosusu. Mbala
mosusu, etelemelaka oyo ngai moko nakanisi. Boye, na—na—
namoni lokola nakómi mpenza na bonsomi sikoyo. Tokoki
mpenza kolekisa ntango malamu, kogumba maboko ya elamba,
mpe kozinda mpenza na kati mpe kolia. Nakanisi likambo ya
kogumba maboko ya elamba mpe kolekisa ntango moko ma—
malamu.

Biblia na ngai ya liboso ezalaki ezalisami. Nayekolaki
koyeba Nzambe na nzela na ezalisami. Mpe nalingaka kolóbo
mbisi. Ndenge nalingaka mpenza kolóbo mingi! Mwana na
ngai, yo mpe olingaka kolóbo mbisi? Soki olingaka kolóbo
mbisi, mpe olingaka mama na yo, okozala mwana malamu.
Ata mbongwana na ngai elongolá ngai nyonso wana te. Boye,
mokolo moko, nazalaki likoló na ba-ngomba, kolóbáka mbisi
mpenza. Sikoyo, oyo ezali mpo na mwana mobali moke oyo.
Nazalaki kolóba mbisi, kuna likoló na ba-ngomba…Ezali mpe
mpo na bana mike mosusu, ya solo, oyo bafandi zingazinga.
Nazalaki kolóba mbisi oyo truite. Mpe, oh, ezalaka kitoko mingi
na eleko ya printemps. Nazalaki kokóba ndenge wana, truite
ezalaki kozanga te, na libulu oyo elandi, boyebi, kaka ndenge

wana. Mpe nazalaki kokumisa Nkolo mpe kolekisáká ntango
malamu, kogánga. Mbala mosusu, nazalaki kokweisa ndóbo na
ngai. Nandimaka likambo ya kogánga. Amen. Nandimaka solo.
Mpo, nayebaka ete eloko moko ekangaka ngai, mpe esalaka ngai
eloko moko boye.
2 Boye, nakendeki mwa ngonga molai na ntongo wana, mpe
ntango nazongaki, namonaki likambo ya kokamwa mpenza:
Ngombolo ezalaka mingi na etúka wana, na New Hampshire.
Nazalaka na mwa moláko moko mpo na kopema kuna, esika oyo
nalóbaka. Nazalaki na mwa héma moko kuna, mwa héma mpo
namotomoko, nazalaki kofanda kuna.Mpe ngombolo yamoindo
ezalaka nyama ya nkanza koleka, na kobebisa biloko. Boye,
mama ngombolo moko ná bana na ye mibale bautaki kokóta
wana, mpe bapanzaki biloko nyonso na héma na ngai!
3 Sikoyo, okanisi ete nasengelaki kosala ngombolo yango nini,
yo mwanamwasi ya moke oyo kuna, oyo ozali na suki ya motane,
na nsima kuna?Nasengelaki kolandela yempenza, boye te?
4 Kasi bótala oyo asalaki. Akotaki, apasolaki héma na ngai
mpe apanzaki biloko nyonso, aliaki bilei na ngai nyonso oyo
ezalaki kuna, mpe azalaki na ye mpenza kosepela. Boye, ntango
napusanaki, akimaki. Agangaki mpo na kobenga bana na ye,
mpe mwana moko akimaki elongo ná ye. Kasi oyo mosusu
aboyaki kokima; afandaki kaka wana. Apesaki ngai mokongo,
boye, mpe azalaki kosala eloko moko. Mpe ngai nazalaki na
eloko moko te na loboko na ngai kaka mwa epasola moko ya
kala. Nazalaki kokata mwa ba-nzete kuna. Ee, akimaki na ntáka
pene na, oh, nabanzi kino na potó ya telephone oyo kuna libanda,
mpe afandaki. Agángaki mpo na kobenga mwana oyo mosusu,
kasi mwana yango azalaki na ye kobenda bokebi na yango te.
Akobaki kaka kofanda wana.
5 Nakanisaki: “Mwa mwana yango azosala nini?” Napusanaki
pembeni mwa moke koleka. Nazalaki kobanga kopusana
pembeni mingi, kobanga ete ye mama átia ngai manzaka. Boye—
boye, na—nazalaki komona nzete moko te, mpe nayebi ete
akokaki mpe komata na nzete. Na bongo, nalingaki kopusana
pene mingi te ná ye, mpamba te nayebi bizaleli ya ngombolo.
Boye, napusanaki kaka pene mwa moke koleka. Mpe boyebi
likambo nini esalemaki?
6 Sikoyo, ngai nalingaka kolia ba-crépe. Banamibali boni kati
na bino balingaka ba-crépe? Oh la la! Oh, ngai…Ná mikóló
mpe. Namoni bango batomboli maboko. Biso nyonso tolingaka
ba-crépe, ngai nalingaka yango mingi, mpe nalingaka kosopa
mafuta ya nzoi likoló na yango. Lokola Batiste, boyebi, yango
nde ebatelaka biso na molongo mpenza, boyebi, mafuta ya
nzoi, boyebi. Boye, mpe, bóyoka, namwangisaka yango likoló na
yango te, nabatisaka yango mpenza. Nasopaka yango mpenza
likoló na yango na esika oyo ekómaka mpenza elengi mpe kiló.

Namwangisaka kaka ndambo awampe kuna te. Nasopaka yango
mpenza likoló na yango, natondisaka yango mpenza na mafuta
ya nzoi.
7 Na bongo, boyebi, nazalaki na mbeki moko ya mafuta ya
nzoi kuna, mbeki ya litre mibale ya mafuta ya nzoi. Mpe ba-
ngombolo balingaka mpenza mafuta ya nzoi. Boye, mwa mwana
oyo akotaki kuna mpe afungolaki mofiníko ya mbeki yango,
ya mafuta ya nzoi, mpe afandaki kuna, boye, ná mwa mbeki
oyo ya mafuta ya nzoi na nse ya loboko na ye, boye. Azalaki
na…Mpe ayebaki te ndenge ya kolia yango, lokola bino, boyebi,
boye azalaki kaka kozindisa mwa loboko na ye na kati, mpe
kolémbola yango, ndenge wana, mpe kolémbola yango. Mpe
abalukaki mpo na kotala ngai, mpe mwa miso na ye nyonso
ekangamaki esika moko, mwa libumu na ye ekómaki moselú
mpenza, ná mafuta ya nzoi. Afandaki kaka wana, kozindisáká
loboko na kati mpe kolémboláká mafuta ya nzoi, ndenge wana,
na makasi na ye nyonso.
8 Oh la la, nakanisaki na ntina na liyangani moko ya
Molimo Mosanto, ya lolenge ya kala, ntango tofungolaka mbeki,
tozindisaka loboko na kati ya engóngóló yangompe tolémbolaka
mpenza. Tokóbaka bongo, boyebi, kaka kolémbola se kolémbola.
9 Mpe boyebi likambo nini ya kosekisa esalemaki, ata bongo?
Nsima na mwana ya ngombolo yango kozua nyonso oyo akokaki
kozua, abwakaki mbeki yango mpe akimaki kuna. Boyebi nini
esalemaki? Maman ngombolo ná mwa ngombolo mosusu yango,
babandaki kolémbola ye, boye, boye kolongoláká ye mafuta ya
nzoi yango.
10 Boye, ee, ntango mosusu liyangani na biso ekozala eloko
moko ya ndenge wana, nazolikya, mpo tókoba koyebisa yango
na bamosusu, mpe nkembo na Nzambe ékoba kokita likoló na
biso. Malamu.
11 Nazali na esengo ya komona bino bana mike awa.
Nasepelaka koyebisa bino likambo ya ndenge wana. Mpe ntango
mosusu lobi nsima ya nzanga, tokozala na ntango mingi koleka,
mpe—mpe tokoki kosolola mwamingi koleka. Sikoyo, tokosolola
na papa námama, na ntina na likambomoko.
12 Tokolobela Boyekoli Milimo Mabe. Na Nzembo 103:1 kino
3, tokotánga milongo oyo. Batei mpe banganganzambe mingi, to
baoyo batángaka Biblia, bayebi yango namotó.

E molimo na ngai, sanjola YAWE, tika ete motema na
ngai mobimba ésanjola nkombo na ye na bulee.

Ee molimo na ngai, sanjola YAWE, mpe bosana boboto
na ye nyonso te:

Ye oyo akolimbisaka mabe na yo nyonso; akobikisaka
yo na maláli na yo nyonso;



4 LILOBA LILOBAMI

13 Nalingi ete bómona kuna, ete ezalaki “nyonso.” “Oyo
akolimbisaka mabe na yo nyonso, Oyo akobikisaka maláli na yo
nyonso.” Sikoyo tokoki kogumbamitómwamoke.
14 Sikoyo, Tata na Likoló, totondi Yo nsima ya nzanga oyo,
mpo na kozala awa. Totondi Yo mpo na bana mike oyo bafandi
zingazinga awa, bango nde mibali ya lobi, mpe basi, soki lobi
ekozala, soki Yesu aumeli. Mpe sikoyo, Tata, tobondeli ete—ete
Ópambola biso sikoyo, wana tozali sikoyo kosolola na ntina
na Liloba na Yo, mpe na ntina na mongúna na biso monene,
Satana. Tobondeli, Nzambe, ete Ópesa biso nzela ya kotelemela
ye, na lisanga ya makasi mingi awa, nguya na Nzambe, oyo
ekotelemela ye na mpokwa oyo, na centimetre moko na moko
ya mabelé na ye, Nkolo, mpo na kolakisa ye ete makoki ata
moko te epesameli ye, ete Klisto alongaki ye mpo na biso, kuna
na Kalvari, ntango Akufaki, mpe Ye abebisaki mikonzi mpe
alongolaki Satana nguya nyonso—nyonso oyo azalaki na yango.
Mpe, Nzambe, pesa biso bwanya mpe bososoli sikoyo, mpo na
koyeba mpe kolimbola epai na bato, mpo bákoka koyeba lolenge
ya kobika na maláli mpe kolónga Satana. Na Nkombo na Yesu,
tobondeli. Amen.
15 Sikoyo, mpo na miníti moke, tokolobela Boyekoli milimo
mabe. Boyokaka makambo mingi na ntina na milimo mabe.
Sikoyo, lobi nsima ya nzanga, mbala mosusu tokosilisa. Kútu,
nazalaki na mposa ya mikolo mibale ya mpóso oyo, mpo na
koteya na ntina na yango, kaka…to mikolo mibale mpo na
mayangani ya nsima na nzanga, mpo na kolobela yango.
16 Sikoyo, eloko ya liboso, oyo molimo mabe ezali. Boyokaka
batomingi koloba na ntina namolimomabe. Ee, sikoyo, “molimo
mabe, zabolo,” nyonso wana euti kaka na liloba moko, mpe na
Anglais, ebengamaka “motungisi.” Moto oyo atungisaka azali
molimo mabe, moto mabe. Alobaka…Sikoyo, Biblia lelo ezali,
epai na ebele na bato, epai na bato mingi, buku moko ya kala,
esílá ngala, oyo nkóko yamobali ná ya mwasi, bazaláká kotánga,
to eloko moko ya ndenge wana. “Ezali na ntina te, ezali mpo
na mibange, mpe nyonso wana.” Kasi wana ezali lokuta. Ezali
mpo na moto nyonso. Mpe milimo mabe ezali batungisi oyo
batungisaka biso.
17 Sikoyo, ezalaka na milimo mabe oyo ekotaka na elimo ya
moto, mpe wana ezali, kokokana na boyekoli elobeli makambo,
ekoki kozala—ekoki kozala na…Nakoki koloba boye, ata
bongo, etemolimomabe oyo ekotaka na kati na elimo, ezali eloko
oyo etungisaka elimo.
18 Mbala mingi, okoki komona moto moko, tóloba, oyo abeli
liboma. Sikoyo, moto yango, ntango mosusu abóngólá motema,
atóndísámá na Molimo Mosanto, kasi ata bongo abeli mpenza
liboma. Bomoni? Ezali solo. Yango ezali na likambo moko te ná
elimo. Ezali motungisi, bomoni, eloko oyo etungisaka bango.

19 Sikoyo, bokono nyonso, tosengeli liboso komona ete bokono
nyonso eútá na zabolo. Nzambe azali mobandisi ya bokono te.
Bokono moko te eutaka na Nzambe. Nzambe, mbala na mbala,
apesaka Satana nzela ya kotia bokono likoló na yo, lokola fímbo,
mpo na kozongisa yo na ndako na Nzambe, na ntango ozangaki
kotosa. Kasi bokono, na ebandeli na yango, euti na zabolo.
Bokoki kobanza moto ándima ete Nzambe, Tata na biso na
Likoló, ázala mobandisi ya eloko lokola maláli mpe liwa? Ee, te,
Ye azali yango te, atikálá kozala yango te, akozaláká yango te.
Nzambe apesaka nzela na liwa, mpo na kozanga botosi. Nzambe
apesaka nzela na liwa. Ndenge mokomi moko alobaki: “Nyonso
oyo liwa ekoki kosala, Nzambe akangisaki yango na motuka,
mpe ezali kobenda biso mpo na komema biso Liboso na Nzambe,
mondimi.” Kasi liloba oyo liwa elakisi “bokabwani.”
20 Yesu alobaki: “Ye oyo akoyoka Maloba na Ngai mpe
akondimela Ye oyo atindi Ngai, azali na Bomoi na Seko.” Mpe
Alobaki: “Nazali lisekwa, Bomoi, ye oyo akondimela Ngai, ata
asili kokufa, akobika, mpe oyo nyonso azali na bomoi mpe
andimeli Ngai akokufa ata mokolo moko te.” Mpe tomemaka
banzoto ya bamoko na bamosusu na mabelé oyo ezangi bosantu,
ya nkunda na biso. “Kasi akokufamokolomoko te.”
21 Sikoyo, soki botali malamu, ntango Alobelaki Lazare,
Alobaki: “Lazare alali.”
22 Bayekoli, bato lokola biso, balobaki: “Oh, soki alali, azali
malamu.” “Alingaki koloba ete azali kopema,” yango nde bango
bakanisaki.
23 Kasi Ye ayaki mpe ayebisaki bango na elobeli na bango.
Alobaki: “‘Akufi,’ yango nde bino bondimaka. Kasi,” Alobaki,
“Nakei kolamusa ye, kolamusa ye.” Bomoni? Bomoni? Ntango
bozali…
24 Liwa elingi koloba “bokabwani.” Sikoyo, soki moko na bino
asengeli, moko na libota na bino akufi, to eloko moko bongo,
azali, soki abongolaki motema, bakufi te. Bakufi na lolenge ya
makanisi ya bomoto. Kasi bakabwani na biso kaka, kasi bazali
liboso na Bozali na Nzambe. Bakufi te, mpe bakoki kokufa te,
ekoki kosalema te mpo na bango kokufa. Yesu alobaki: “Moto
oyo akoyoka Maloba na Ngai mpe akondimela Ye oyo atindi
Ngai, azali na Bomoi ya Seko, mpe akosambisama te, kasi
alongwe na kufa mpe koingela na Bomoi.” Boye, akoki kokufa
te. Eloko nyonso oyo ekufaka te, ya Seko, ekoki kokufa te. Ezali
Bomoi oyo ekufaka te. Azali na Yango mpo Nzambe asili kopesa
ye Yango.Mpe ezali na—namakoki yamoto te; ezali na…Ezangi
eséngisi. Nzambe apesi ye Yango.
25 Nzambe nde abengaka. Moto moko te akoki koya epai na
Nzambe, soki Nzambe abengi ye te. Yesu alobaki: “Moto moko
te akoki koya epai na Ngai, soki Tata na Ngai abengi ye te,
abendi ye te.” Ezali solo? Boye ezali Nzambe kati na nyonso.

Ntango mosusu lobi na nsima ya nzanga tokolobela yango na
mwa bolai, mpo nalingi kosósolisa bino likambo oyo ya maláli,
mpo bómona yango.
26 Ezalaki na ntango moko boye, ntango tobotisamaki na kati
ya tata ya nkoko na biso.Wana boyebi yango.Monganga ayebaka
yango. Ee, bino mpe lokola, bino batángi ya Biblia. Boyebi ete
ebotisela ya bomoi ebandaki na kati ya tata ya nkoko na bino,
kokóma ebotisela, mpe elekaki na nzela ya nkoko na bino, na
nsima na kati ya tata na bino, na nsima epai ya mama na bino,
kino epai ozali sikoyo. Ya solo. Makomi kútu elakisi yango.
Tala Likomi yango oyo mpo na yo, soki olingi. Nandimi Elobaki
ete Lévi afutaki moko na zomi ntango azalaki na mokongo ya
Abraham, oyo azalaki tata ya nkoko na ye. Ezali solo? Boye
bomoni, ebotisela ebandaki kuna.
27 Kasi milímo na bino esalemaki liboso na kozalisama ya
mokili, ntango Nzambe akelaki moto na elílíngí na Ye moko;
molimo ya moto; ezali te motomoko na elílíngí na Ye moko, kasi
moto na elílíngí na Ye moko. Bomoni? Na nsima Asalaki bango,
mobali mpe mwasi, liboso ete Átikala kosala moto na putulu ya
mabelé. Elingaki kozalamalamu soki tozalaki na libakumalamu
nsima ya nzanga oyo, kozua ntango na biso mpe kozongela
likambo yango. Komona kaka ndenge Nzambe…Sikoyo, ezali
o kati ya molongo, kasi, na ntango omoni yango, elongobani
mpenza na oyo ekomami. Bomoni? Ndenge Nzambe, kuna na
ebandeli, eloko oyo Ye asalaki kuna, mpe ndenge Akitaki na
mabelé, ná ndenge Asalaki moto na elílíngí na Ye; na nsima,
Nzambe ayaki mpe asalemaki na elílíngí ya moto, mpo na
kosikola moto.
28 Sikoyo, ntango Nzambe asalaki moto na elílíngí na Ye,
azalaki moto molimo. Na ntango yango moto azalaki te mpo
na kobalola mabelé. Na bongo Akelaki moto uta na putulu ya
mabelé. Sikoyo, ba-chronologiste, ná bamosusu, ná bato oyo
balukaka-lukaka mikuwa ya kala, mpe bongo na bongo, ná
baoyo bandimaka évolution…Ngai nandimaka évolution oyo ya
malamu. Moto auti na ye moko, kasi nyonso longwa na cellule
moko te. Te, misie, mpo nde—ndeke azalá ndeke bandá ntango
Nzambe akelaki ye ndeke, mpe makaku azalá makaku, moto
azalá moto. Ya solo.
29 Sikoyo, nazalaki kosolola na monganga moko awa, eleki
mwa ntango, na Louisville. Alobaki: “Ee, Rév. Branham!”
Nazalaki koloba na tina na bai-mboka ya Afrika, ndenge
baliaka, bakendeke na…Oh, biloko ya somo oyo bomóná naino
te, lolenge mpenza bazalaki kolia! Akolokota na ye biloko oyo
epolá, oyo ezali na nkusu na kati, aningisi yango kaka, nkusu
mpe nyonsowana.Mpo na ye, ekosala bokesenimoko te. Bomoni?
Balobaki…Akomela ata nini, ekosala bokeseni moko te oyo
yango ezali. Alobaki: “Kasi, Rév. Branham, bato wana bazali
bato te.”

Nalobaki: “Oh iyo, bazali. Bazali mpenza bato.”
30 Nalobaki: “Eloko ya pene na moto mpenza koleka, na
baniama, ezali mokómbósó. Mpe, bosili komeka mibu nkóto
minei, kolobisa mokómbósó liloba moko, kasi azokoka kosala
yango te,” nalobaki, “mpo akoki kokanisa te. Azali na eloko te ya
kokanisa na yango.” Oh, bokoki kolakisa ye makambo ya mike-
mike lokola balakisaka mpunda, jii mpe ho, to kolata manéti,
komela cigare, kokumba velo kozanga kokweya, kokumba
mpunda, to eloko moko ya ndenge wana, kasi ezali kaka lokola
“jii” mpe “ho” mpo na mpunda, to “wit” mpo na mbwa, to eloko
moko ya ndenge wana. Nalobaki: “Azali niama.”
31 “Kasi tika názonga na Afrika, na ekolo ya kibosenzi mpenza
koleka oyo bazali na yango, ezali mwa ekólo oyo ya ba-
bushman.”Nalobaki: “Ntangomosusu tata ya tata ya tata ya tata
ya nkoko na ye atikálá komona mondele to eloko moko te. Eloko
bobelemoko oyo ye ayebi, ayebi ata te nini ezali loboko yamobali
mpe ya mwasi. Eloko bobele moko oyo ye ayebi ezali kolia, mpe
aliaka nyonso oyo akoki kozua na maboko na ye, ézala mosuni
ya moto, to eloko nini mosusu, yango esalaka bokeseni moko te,
mpo na ye, ye ezali kaka ália. Kasi tika názua ye ntango azali na
mibu mitano, mpe na ntango akokóma na mibu zomi na mitano,
akoloba Anglais ya malamu, mpe akozala na mayele malamu na
kelasi. Mpo na nini? Azali na elimo. Nzambe asálá ye moto, mpe
azali na makoki ndenge nyonso ya koyoka Nsango-malamu, ata
mbala moko, ndenge biso tozali na yango ya koteya zingazinga
awa, na Amerika mobimba, epai na bato, mbala na mbala na
mbala, mpe kobondela bato, kondimisa bangompe nyonsowana.
Tika kaka áyoka yango mbala moko, bongo tala ye kogánga mpe
koya na etumbelo na lombangumpenza.” Bomoni? Iyomisie!
32 Na likambo wana nde motema na ngai ezali lelo, ndeko,
ntango nakanisaka na ntina na Afrika, ná mwa maboko
ya moindo wana bazotomboláká yango, kolobáká: “Ndeko
Branham, téya biso lisusu Yesu!” Oh, mawa! Eloko moko na
kati na ngai ezali kopunjapunja mpe kopela móto. Kaka na
ngonga nazui mbongo oyo ya kokoka, nakendeke kuna, mpe.
Yango nde oyo nasalaka na mwa mbongo nyonso oyo nazuaka,
nyonso, Nzambe ayebi, longola kaka oyo nakoki kolia. Mingi
mingi bato nde bakabelaka ngai bilamba na ngai. Kaka oyo ngai
moko nakoki kobika na yango, pene na yango mpenza, natiaka
yangombalamoko na kési yamosala na elanga, ndenge bokulaka
esila kobongisa. Nafutelaka yango ata mpáko te. Soki ekoki ba-
dollar nkóto misato, minei to mitano, nakátisaka mbu mpo na
koteya Nsango-malamu epai na bato oyo nayebi ete na mokolo
wana, nakosamba mpo na bango. Mpe nakoyeba eloko nini ngai
nakosamba mpo na yango.
33 Kala nazalaká na momesano soki nakei na engumba moko,
nakosala liyangani moko ya monene, kala, ntango bato bazalaki
na mbongo mingi, mpe bakosala ba-campagne ya minene, mpe

ba-dollar nkóto na nkóto, nazalaki kopesa yango na Croix-
Rouge mpe bongo na bongo. Sikoyo, sikoyo, ezali mpo na kotiola
bango te, kasi bakómi kotambola na mituka ya ba-dollar nkóto
minei, ná ba-bouton minene ya diamant na kingo ya elamba,
komeláká ba-cigare, ná ba-dollar nkama mitano na mpóso
moko na mbongo wana ya babel-…Te misie! Te mpenza! Mpe
kobakisa na oyo, kaka ntango obimi na engumba yango, babandi
kobenga bino “batúntuki,” námakambo nyonso ya ndengewana,
bazotiola, mpe kokitisa lokumu ya eyamba oyo tozali kobundela.
Te misie!
34 Nazuaka yango ngai moko, mpe liboso na Nzambe lokola
Mosambisi na ngai, natiaka yango namosala yaNsango-malamu
kuna, na bongo nayebi ete na Mokolo wana, oyo nako…ntango
ekosengela ete názongisa monoko mpo na boyangeli na ngai,
ekopésama na ndenge elongobani. Ezali mpenza bongo, mpo
nasosoli ete lolenge nasalelaka bato nde nazosalela Nzambe.
Ezaleli na ngai epai na bino ezali mpenza ezaleli na ngai epai
na Klisto. Mpe ezaleli na bino epai na ngai ezali ndenge moko,
ya solo, epai na Klisto.
35 Sikoyo, komona bato lolenge wana, mpe komona lolenge oyo
moto, na bongo, oyo azali na elimo oyo ekokufa te sikoyo, oyo
ekoki kokufa te, ekoki kobeba te, ekoki kosala eloko moko te
bobele kozala na Bomoi na Seko, ete Nzambe na bokonzi boleki,
na mokano na Ye moko, apesaki bino yango. Mpe sikoyo, na
bongo, sikoyo Ngai…
36 Bótika násembola likambo oyo mwa moke, to náloba
likambo moko. Moto moko akokende kuna mpe koloba: “Ndeko
Branham azali calviniste.” Te, nazali yango te. Nazali Calviniste
na ntango nyonso oyo bo-Calviniste ezali na kati ya Biblia. Kasi
ntango bo-Calviniste ebimi libanda na Biblia, na ntango wana
nakómi Arminien, bomoni. Nandimaka Bosantu, nandimaka
mpe bo-Calviniste. Kasi, nyonso mibale, moko ebimi na etape
oyo mpe ekei na ngámbo oyo, mpe mosusu ezui etape mosusu
mpe ekei na ngámbo oyo kuna. Soki Mokanda ya Baefese
ezalaki te, mpo na kozongisa yango mpe kotia yango na esika
malamu oyo Nzambe atiaki yango, biso nyonso tolingaki kozala
kati na mobulu mpenza. Kasi nyonso mibale ezali na malakisi,
kasi bapikami kaka wana, moko na moko, elingi koloba bato
ya Bosantu ná ba-Calviniste mpe, ba-Arminien. Sikoyo, ba-
Calviniste bazali na eloko moko ya solo. Nandimaka yango, ete
malakisi ya ba-Calviniste…
37 Nandimaka oyo. Mpo na kobatelama, nandimaka ete
Lingomba ezali na kobatelama ya Seko. Moto nyonso oyo
atángaka Biblia ayebi yango, mpo Nzambe asíla kolobá ete
Ekomonana kuna ná mbeba te. Ezali solo? Na bongo, Ekozala
wana. Boye te? Bi-…Lingomba ebatelami mpo na Libela.
Sikoyo, yo ozali kati na Lingomba yango, yango nde likambo
oyo elandi. Soki ozali na kati ya Lingomba, malamu, obatelami

elongo ná Lingomba, kasi malamu ótikala na kati ya Lingomba.
Mpe ndenge nini bakotaka na Lingomba? Na kopesanákámbote?
Te. Na kokomisáká nkombo na buku? Te, misie. “Na Molimo
moko, biso nyonso tobatisami na Nzoto moko.” Mpe Nzoto
wana, oyo Nzambe asambisaki na Kalvari, ezalaki Nzoto ya
Yesu Klisto, mpe tobátisamaka na kati na Nzoto yango na
nzela ya Molimo kaka moko. Tozali na kobatelama ya Libela na
ntango nyonso oyo tozali kati na Nzoto ya Klisto, eloko moko
te ekoki kokabola biso, eloko moko te ekoki kosimba biso. Soki
obimi, obimi na mokano na yo moko. Kasi na bosolo nyonso,
soki ozali kati na Nzoto ya Klisto, kaka mpenza ndenge Yesu
asekwaki longwa na bakufi, yo mpe okosekwa. Nzambe asili
kosala yango. Ye…
38 Okoki kosala lisumu te. Oh, yo…Nakoki kozala mosumuki
na miso na yo, kasi soki nazali kati na Klisto, Nzambe azali
komona yango te, mpo masumu na ye elongolaka…Makila na
Ye elongolaka masumu na ngai kuna. Bomoni? Nakoki kosala
lisumu te. “Ye oyo abotami na Nzambe asalaka lisumu te, mpo
akoki kosala lisumu te. Momboto na Nzambe efandi kati na ye.”
Bomoni? A—abelemi ko, soki asali libunga, na ntembe te, abelemi
mbala moko mpo na koyambola yango. Soki azali Moklisto ya
solo, akosala yango. Soki abombi yango, atalisi ete azali na eloko
moko te, mpo na kobanda. Ya solo. Azali na eloko moko te, mpo
na kobanda. Kasi soki azali Moklisto ya solosolo…
39 Awa, soki oloni mbuma ya blé na mabelé, ekozala ntango
nyonso mbuma ya blé. Nzube ekoki kotónda zinga-zinga na
yango, mpe nyonso mosusu, kasi ekozala mbuma ya blé na
ntango nyonso oyo yango ekozala. Boye te? Mpe soki moto
abotami mpenza na Molimo ya Nzambe, azali na kati mpe
libanda te, kozonga mpe kokende, mpe kuna libanda na mokili
mpe awa. Te misie. Te, te. Ozali matiti ya nzube te mokolo
moko, mpe mbuma ya blé mokolo oyo elandi. Nzambe azalaka
namimboto ya ndenge wana te, na kati ya elanga. Iyo misie. Soki
obótámi na Molimo ya Nzambe, ozali Moklisto kobanda ntango
yango kino na…kino mokolo okokende, na bongo, ozali—ozali
na kufa te, elongo ná Nzambe. Ya solo, soki ozali na kati ya
Lingomba.
40 Sikoyo, sikoyo tólobela ngámbo ya kufa. Sikoyo, ndenge
nini moto oyo azali na motindo wana, na lolenge wana, átikala
mpenza kobela? Mpo nzoto na yo esikolami naino te. Nzoto na
yo esikolami te. Ata boni, ata ozali malamu ndenge nini, mpe
obulisami ndenge nini, mpe ozali mosanto ndenge nini, mpe ozali
na Molimo Mosanto ndenge nini, oyo wana ezali kaka elimo na
yo.Mpe elimo na yo esili naino te. Ezali kaka naLipamboli, elaka
ya Nzambe, oyo ezali ndangá ya lobiko na biso. Kasi sikoyo soki
tozali na ndangá moko te ya lisekwa na biso, lobiko na nzoto
uta na Nzambe te, na bongo nakozala na elikia moko te, to eloko
moko tempo na kondimisa na ngai ete lisekwamoko ezali.

41 Ezali kaka lokola soki Klisto afandi na motema na ngai
te, soki nasengeli kozua yango longwa na—na psychologie
moko boye, kuna, ete nasengeli kondima, na esika moko boye,
ndengewana, ee, na bongo, na—na—nalingaki kotiela yangomwa
ntembe. Mpe yango wana, kuna na Afrika, ntango bayáka, ba-
missionnaire bayaki, bamemaki ba-nkóto ya bai-mboka, mpe
bazalaki na mwa banzambe ya bikeko ya potopóto, mpe biloko
nyonso wana, ezali mpo bayóká kaka ngámbo ya Biblia oyo
etali makanisi. Ya solo. Mpe losambo na ngai moko ezali na ba-
Batiste, ba-Metodiste, ba-Presbiterien, baoyo nyonso bakotaki
kuna. Kasi ntango bamonaki nguya na Nzambe kotalisama
polele, yango ekataki likambo, bayebaki na ntango wana ete
Nzambe azali Nzambe.
42 Kasi, sikoyo, eloko nini ebandisaka bokono oyo? Sikoyo,
eloko ya liboso, ezali molimo liboso ékóma maláli, kaka ndenge
yo ozalaki molimo, liboso ókóma moto. Sikoyo nakozua Ndeko
Willett awa lokola ndakisa. Ndeko Willett, ngai…Na ntango
moko boye, yo ná ngai tozalaká eloko moko te. Na nsima,
eloko ya liboso, Nzambe apesaki biso bomoi. Mpe tózua, tóloba,
soki nakamati nzoto na yo nsima ya nzanga oyo, osálémá
na ba-cellule ya ndenge na ndenge, oyo esimbami na ba-
atome. Sikoyo, mokolo moko ba-atome yango ekokufa, soki
Yesu aumeli. Okozonga. Ekokóma mpenza ndenge ezalaki na
ebandeli, kozonga na mopepe. Kasi ntango molimo na yo
ekozonga, ba-atome yango ekosangana lisusu ná molimo oyo,
mpe ekosala Ndeko Willett mosusu, lokola oyo ya liboso, bobele
ya elenge koleka, lokola ntango azalaki na bokolongonu na ye
nyonso.
43 Soki moto aleki mibu pene na ntuku mibale na mitano,
akómaka na mwa masusa na nsé ya miso, mpe nsuki ya mpembe
ebandaka koya. Ekosalema, mpamba te liwa ezali kolanda yo.
Mpe moko na mikolo oyo, ekomema yo. Etali te nani yo ozali,
ekomema yo. Kasi, malembe-malembe e…Okokóma na litumú
moko awa, mpe Nzambe akolongola yo na esika yango, okokóma
lisusu na litumú oyo awa, liwa ekokóma pene na komema yo,
mpe awa lisusu, kasi nsima na mwa ntango, ekomema yo. Kasi,
na bongo, oyo liwa ekoki kosala, ezuakamakasi na yango nyonso,
na nsima, na…ntango esili kosala nyonso oyo ekoki kosala…
Ntango Nzambe apesaki yo bomoi oyo, mpe okómaki na lolenge
yamalamu koleka, pene namibu ntukumibale namisato, ntango
okoya na kati ya lisekwa, okozonga mpenza kaka lolenge oyo
ozalaki ntango ozalaki na mibu ntuku mibale na misato, ntuku
mibale na mitano, liboso liwa ékota. Liwa ekosala nyonso oyo
ekoki kosala. Ekokóta kuna, kasi okozonga mpenza ndenge
ozalaki.
44 Sikoyo, soki moko na moko ya—ya ba-cellule ya nzoto na
yo, tóyekola yango sikoyo, osálemaki, cellule na cellule, cellule
na cellule, mpe soki otandi yango awa na etumbelo, nsima na

kokabola cellule moko moko ya nzoto na yo, okozonga kino
na ebotisela bobele moko ya moke mpenza, esika obandaki,
ekoki komonana na miso ya nzoto oyo te. Osengeli kotala yango
na tala-tala ya kovimbisa. Nasí namóná ebotisela ya bomoi
na microscope. Emonanaka lokola mwa singa moko ya moke
mpenza. Mpe eloko ya liboso oyo ebandaka kosalema ezali
mokuwa yamokongo, ezalaka lokola mwa lizíta. Yango nde mwa
cellule ya liboso oyo ebakisamaka likoló na cellulemosusu.
45 Sikoyo, soki nasengelaki kozua mwa cellule bobele moko
wana, oyo moko na moko na bino auti na yango, mwa
cellule moko ya moke mpenza, ebotisela…Ebotisela ezali nini?
Ebotisela ezali cellule ya moke mpenza, koleka nyonso mosusu.
Ee, eloko nini eyáka nsima na yango? Sikoyo, namemi bino na
bozindo ya kati longwa na eteni moko moko ya nzoto na yo
kino na cellule ya moke oyo, kasi namoni yo naino te. Natandi
bobele ba-cellule na yo polele. Ee, na bongo, na nsima, ba-
cellule ya makila, ná ba-cellule ya mosuni, mpe nyonso mosusu,
natandi yango nyonso wana, kasi nazui yo naino te. Sikoyo,
nakiti kino na ebotisela moko sikoyo. Ee, nakokabola mwa
cellule ya moke wana. Sikoyo, yo ozali wapi? Bomoi na yo. Mpe
bomoi nde esalaka cellule ya liboso, elingi koloba ebotisela, na
nsima, nyonso kokokana na lolenge na yango; mbwa na lolenge
ya mbwa, ndeke na lolenge ya ndeke, moto na lolenge ya moto.
Ba-cellule ezobakisama, cellule likoló na cellule, cellule likoló na
cellule, suka-suka ekómi oyo yo ozali, moto, kobakisama ya ba-
cellule. Sikoyo, yango ebongisamaki naNzambe ete ézala bongo.
46 Kasi, sikoyo, bongo mpo na cancer? Tóloba mwa moke
na ntina na ye. Sikoyo, Nzambe nde apésá yo bomoi na yo.
Mpe, tóloba, tala yo oyo lelo, ngai oyo, eloko moko te ezali—
ezali na loboko na ngai, kasi cancer ekoki kozala na loboko
na ngai, na ntango moko boye. Ee, ndenge nini cancer yango
ekómaki wana? Tótala eloko nini cancer yango ezali, sikoyo
tókabola ye, tokende kokamata ye. Sikoyo, ye mpe azali eboke
ya ba-cellule. Boyebaki yango? Tumeur, cataracte, biloko nyonso
wana ezali ba-cellule. Ezalaka na lolenge moko te. Misusu
kati na yango epanzanaka, misusu ezalaka lokola araigné,
mpe misusu emonanaka lokola…ezalaka lokola basinga-singa,
cancer ya motane, ezalaka lokola basinga milai ya motane, oyo
esanganaka na kati ya…Na nsima, ezalaka na cancer ya rose,
oyo eyaka mingi likoló ya libéle ya mwasi, ezalaka lokola ba-
crépe, ematelani moko likoló na mosusu, na nsima ebandaka
kopanzana. Mpe ekólaka ata na esika nini.
47 Mbala na mbala ba-tumeur ezalaka ndenge na ndenge,
lolenge boye, molai, rectangle, mpe nyonso wana. Ezalaka na
lolenge moko te, mpo eutaka na molimo oyo ezali na lolenge
moko te. Kasi ezali ba-cellule oyo ezali kobakisama. Ezali liboke
ya ba-cellule oyo, ndakisa, soki tumeur to cancer ezali na kati na
yo sikoyo, ezali ba-cellule oyo ezali kobakisama, kokóla, kokóla,

kokóla. Ezali kolia, konyunya bomoi na yo longwa na nzoto na
yo. Eliaka makila mpo na kozala na bomoi. Cataracte eliaka
zéyi ya liso mpe ekólaka likoló na yango, emizipaka likoló na
yango, ekokanga liso na yo mpenza. Misusu eyaka mpe etikalaka
kozua…ndakisa, tuberculose, oyo ezalaka mwa ebotisela ya
mike. Monene na yango ezali na ntina te. Monene moko ya
ebotisela oyo esalaka nzoku, esalaka mpe li—liyanzi. Bomoni?
Monene ya ebotisela ezali na ntina te.
48 Mpe bamosusu kati na yango ezuaka lolenge ya nzoto,
misusu ezuaka lolenge yango ata moke te. Mpe misusu ekótaka
na kati ya ba-cellule ata moke te. Mosusu ekómaka molimo,
etungisaka elimo. Tokomeka kokabola eteni wana, nakotika
eteni wana mpo na lobi nsima ya nzanga, soki nakokoka, esika
elimo-molimo eutaka, mpe ndenge ekómaka awa.
49 Mpe sikoyo, baninga, nazali koloba likambo oyo longwa na
psychologiemoko boye te. Nabunda namilimomabemibumingi,
mpe boyebi yango. Soki bokokaki koyeba, ntango mayangani
esilaka, na butu, makambo oyo esalemaka, mbala na mbala.
Boyebi te. Bómikanisela, ntango ozobundisa molimo moko,
malamu óyeba likambo nini ozali kolobela. Kotelema wana kaka
te mpo na kosala bisálélá, mpo ekosunga na eloko moko te.
Kasi na ntango oyo molimo mabe esengeli kotosa yo, akoyeba
yango. Etali te makasi ndenge nini okoganga, etali te mafuta
boni okopakola. Ezali nde eloko oyo ezali awa na nsima nde ye
akoyeba, Bosolo. Yesu alobaki na ye kaka: “Bima.”
50 Bómikanisela, bayekoli bazalaki kobeta-beta mpe
koningisa-ningisa, mpo na komeka kobengana ye, mpe nyonso
wana. Balobaki: “Mpo na nini biso tokokaki kobengana ye te?”

Alobaki: “Mpo na kozanga kondima na bino.”
51 Alobaki: “Bima kati na ye.” Mwana mobali yango akweyaki
mpe akangamaki makasi koleka nandenge atikala kosala te.
Bomoni? Bomoni? Bayebaka bokonzi.
52 Bótala banamibali wana, kuna, bawaya-wáya oyo bamonaki
Polo kobengana milimo mabe. Balobaki: “Biso mpe tokoki
kosala yango,” bana ya nganganzambe moko boye. Boye,
bakendeki mpe balobaki: “Tokoki kobengana milimo mabe.”
Misala 19. Bakendeki epai ya moto oyo akweyaki na maládi ya
ndeke, mpe balobaki: “Topesi motíndo, na nzela na Yesu. Bimá
kati na ye…”Molimomabe yango alobaki: “Sikoyo…”“…na
Nkombo na Yesu, Oyo Polo ateyaka!”
53 Molimo mabe yango alobaki: “Sikoyo, nayebi Yesu mpe
nayebi Polo, kasi bino bozali banani?” Boyebi likambo oyo
esalemaki. Apumbwelaki mobali yango, apasolaki bilamba
na bango, bango moko bakweyaki ndeke, mpe bakimaki na
balabala.
54 Milimo mabe moko yango ezali na bomoi lelo, boye, bilandá-
landa ezali mingi. Oyo ezali lingomba, na mpokwa oyo. Bilandá-

landa etondi mingi na ekólo lelo, oyo bazali kobenga lobiko
na nzoto uta na Nzambe, yango esengelaki kopekisama. Yango
nde ezali komema nsóni likoló na Likambo oyo ya solo.
Yango wana bokómi na kókósó monene. Makambo mingi oyo
ebengami eyamba, lelo, esengeli kopekisama. [Maloba mazangi
na bande—Mok.] Ezali eloko mosusu te bobele biyamba-yamba!
Yango nde ezosala ete Lingomba na Nzambe ya solo ékóma na
kókósó monene na likambo yango. Kasi tozali Amerika, bomoni,
yango nde lolenge ya kozala. Nzambe alobi ete blé, ná nkoná oyo
elandaka mabelé mpe nzube ekólaki elongo. Bómeka kopikola
yango te. Bótika yango ékóla elongo, kasi bokoyeba bango na
mbuma na bango. Mbuma ezali te, ee, Bomoi ezali te, elokomoko
ezali kuna te.
55 Sikoyo, bótala cellule oyo malamu. Tóloba, ndakisa, ndenge
esalemaka mbala mingi, cancer ya motane, mbala mingi
efandaka na eboteli yamwasi, lokolampota na nzoto ya basi mpe
nyonso wana. Sikoyo, yango, tólandela likambo yango sikoyo,
cellule na ye, can—cancer oyo. Sikoyo, cancer…
56 Makambo nyonso ya nzoto, etalisaka oyo ya molimo. Boyebi
yango? Makambo nyonso ya nzoto, etalisaka oyo ya molimo,
ézala nini.
57 Ndakisa, lokola oyo, ntango—ntango tobotamaka kati na
Nzoto ya Klisto, ezali na biloko misato oyo esengeli, mpo na
komema Mbótama na biso. Mpe yango nde biloko misato oyo
ebimaki na bomoi ya Klisto, ntango Akufaki. Biloko ebimaki na
nzoto na Ye ezali mai, Makila, Molimo. Ezali solo? Bilokomisato,
yango nde biloko oyo tolekaka na yango ntango tobotamaka
mbala mibale: kolongisama, kobulisama, libatisi ya Molimo
Mosanto. Sikoyo, nyonso wana ekoki kosalema na likambo
kaka moko. Kasi esengeli…Kasi okoki kolongisama kozanga
kobulisama. Okoki kondimela Nkolo Yesu Klisto mpe kokóba
komema mbindo na yo elongo ná yo. Kasi okoki mpenza
kobika bomoi oyo elongisami mpe oyo ya peto, ya bule, mpe
kozanga Molimo Mosanto. Bomoni, Biblia, Yoane ya Liboso 5:7,
elobi: “Biloko misato etatolaka na Likoló: Tata, Mwana mpe
Molimo Mosanto, mpe…Tata, Liloba mpe Molimo Mosanto,”
oyo azalaki Mwana, “mpe nyonso misato ezali moko. Mpe biloko
misato etatolaka na mokili: mai, Makila, mpe Molimo, mpe ezali
na boyokani.” Ezali moko te, kasi ezali na boyokani. Okoki te
kozala na Tata kozanga kozala na Mwana; okoki te kozala na
Mwana kozanga kozala na Molimo Mosanto, mpo bakabwanaka
te, bazali moko. Bósáto ezali kati na moko.
58 Nazoyoka yango awa te, kasi boyokaka yangomingi na ekólo
mobimba, moko na makambo ya minene koleka na bitónga ya
ba-Pantekotiste, ezali mobúlungano na likambo ya pete kaka
moko wana. Mpe nasangisaki bakonzi na bango elongo, mpo
na kotalisa bango polele ete ngámbo nyonso mibale bandimaka
kaka ndenge moko. Zabolo nde akoti katikati na bango, esili.

Soki lingomba Pantekotiste ya monene wana ekokaki kos-…
kobwaka mwa mimesano mike-mike wana mpe basangani kati
na Lingomba lipambolami bobelemoko yaNzambe, Konétolama
ekosalema. Kasi na ntango nyonso oyo Satana akoki kokóba
kokabola bango, malamu. Ezali ndenge na ye ya kosala yango.
Mpe bandimaka mpenza ndenge moko.

Moko alobi: “Ee, oyo nde Yango.”
59 Nalobaki: “Ee, soki oyo ezali Yango, na bongo Yango
ezali oyo.” Boye, yango mpenza. Boye, nyonso ezali kaka
ndenge moko. Kasi yango mpenza, kati na bo-misato ya bósato
wana ya Nzambe. Sikoyo, sikoyo, Nzambe, na bomoko na Ye.
Nzambe Tata, Mwana mpe MolimoMosanto. Sikoyo, tolobaka te
“banzambe na biso,” lokola bapakano. Ezali “Nzambe na biso.”
Bomoni? Ezali Bozali misato ya Nzambe.
60 Sikoyo bótala malamu, sikoyo, Satana mpe azalaka na
bósáto. Mpe banguya na ye ezalaka na bósáto.
61 Sikoyo, kasi boye bótala malamu, nzokande mai, Makila
mpe Molimo ebótaka Mbotama ya sika. Boye te? Sikoyo bótala
malamu. Yango nde etalisaka Mbotama ya sika. Eloko nini
etalisaka mbotama ya nzoto oyo liboso ete Mbotama ya sika
ésalema? Ntango…Bino bamama, ntango bebé abotamaka,
eloko ya liboso ezalaka nini? Mai. Na nsima, makila. Na nsima,
bomoni, yango nde esalaka bomoi, bomoni, esalaka moto. Mai,
makila, molimo.
62 Sikoyo, cancer, tótala likambo na ye na oyo elandi, totikali
pene na miníti mitano, nabanzi, pene na miníti mitano oyo
ezali kolanda, tótala likambo ya cancer. Eloko yango ezali nini?
Atalisaka nini? Azali oyo aliaka biloko epolá. Atalisaka engondó,
aliaka biloko ekúfá. Mpe cancer eutaka esika oyo ezoki, mbala
mingi, esika oyo cellule moko ebetami mpe e—ekabwani. mpe
cellule moko ya moke na kati kuna ezongi nsima. Oh, oyo
ezali kafúmbá ya liloba mpo na Batiste, boye te? Malamu, kasi
ezongi nsima, cellule yango. Nazali Batiste oyo andimaka na
kozonga nsima.
63 Moto moko alobaki, awa na liyangani moko na Arkansas,
mokolo mosusu wana, alobaki: “Ndeko Branham,” alobaki…
Azalaki moto moko ya Nazaréen. Autaki kobikisama na
nzoto. Azalaki na…Azalaki kotambola na engumba mobimba,
ná ba-béquille na ye na lipeka. Alobaki: “Oyebi nini?”
Alobaki: “Ntango nayaki awa, na ebandeli,” alobaki, “na—
nakanisaki ete o…nayokaki yo koteya, nakanisaki ete ozali
Nazaréen.” Alobaki: “Na nsima, namonaki ete bato mingi
bazali ba-Pantekotiste, mpe moto moko ayebisaki ngai ete
ozali Pantekotiste. Sikoyo olobi ete ozali Batiste.” Alobaki:
“Nazososola yango te.”
64 Nalobaki: “Oh, ezali pete.” Nalobaki: “Nazali Batiste
Nazaréen Pantekotiste.” Boye, ezali—ezali ya solo. Malamu. Te,

tozali moko kati na Klisto Yesu, na nzela naMolimoMosanto oyo
ezali kosala ete tózala moko. Ya solo.
65 Sikoyo, bótala malamu, cellule ya moke oyo ezongi nsima,
ntango ebukani. Ebandaka moke. Bibotisela mosusu ya mike
ekotaka mbangu na kati mpe epesaka bomoi na yango. Yango
nde epai oyo tofína eutaka na kati ya mpota. Wana nde mwa
basodá ya mike mike oyo ebundaka mpo na kobatela bomoi
na yo. Bakendeke kuna na lombangu mpe—mpe babundisaka
mbondó wana, banguya ya molimo mabe oyo ezali koluka—
kolukáká kosangana na kati, mpe bapesaka bomoi na bango.
Yango nde esalaka…Yango nde…Bazali etónga ya mwa
basodá oyo bakufi, tofína wana, oyo ezalaka kati na makila…
oyo ezalaka kati na—kati na mpota, bapesaka bomoi na bango
mpo na kobikisa oyo ya yo.
66 Sikoyo, kaka ntango cellule ya moke eboyami kuna mpe
molimo mabe oyo abandi, abandi kokóla, abandi koyíkanisa
ba-cellule. Azali kotonga nzoto, kaka ndenge babebé na yo
babandaka na kati ya eboteli na yo, mpe ndenge obandaki na
kati ya mama na yo. Cellule moko likoló ya cellule, cellule moko
likoló ya cellule, cellule kobakisama, na lolenge nyonso, na esika
nyonso; kaka, bazalaka na lolenge moko te ya eloko moko te
lokola moto, kokokana na lolenge na yango. Eutaka kaka na
molimo moko. Ekólaka kaka na lolenge nyonso, mpe ekobanda
komata cellule likoló na cellule, cellule likoló na cellule.
67 Mpe sikoyo, na mbala moko, nzoto na yo ebandi kolemba
mpe obandi koyoka maládi. Okei epai ya monganga mpe ye
akotala nzoto na yo. Ntango mosusu akoki komona yango te.
Soki amoni yango, ntango mosusu akokata yango. Soki akati
yango mobimba mpenza, malamu, alongi yango. Kasi soki akati
yango mobimba te, na bongo, soki ezali na mongongo to na esika
oyo bakoki kokata yango mobimba te, mwa eteni na yango ya
moke mpenza ekokóba kozala na bomoi. Bomoni, mpo ezali te
lokola bakati yo loboko mpe likambo esili, to eteni mosusu, to
bakati yo…Nalingi koloba boye, soki bakati yo eteni ya motuya
ya nzoto, mpe batiki loboko na yo, ee, ekotikala na bomoi te.
Kasi—kasi, bomoni, oyowana ezali na lolenge ya bomoi te, lokola
oyo yo ozali na yango. Nguya yamolimomabe nde ezali kosala.
68 Mpe sikoyo, bótala malamu, bino bobengaka yango,
monganga abengaka yango “cancer.” Nzambe abengaka yango
“molimo mabe.” Bótala lelo. Bango bapesi yango…Liloba oyo
cancer eútá wapi? Euti na…euti na liloba moko ya Latin,
maloba oyo minganga basalelaka, elingi koloba “lingátu,”
lingátu oyo bomonaka na libongo ya mbu, oyo ezalaka na
makolo ebele. Nde—nde ndenge yango—yango esalaka, ebimaka,
epanzanaka. Liloba oyo cancer ezali “lingátu.” Ezindaka, mpe
ekóbaka kotongama, mpe komela makila wana ezali kopanzana,
lokola pieuvre to eloko moko ya ndenge wana. Ee, tumeur,
cataracte, ná maláli mosusu, nyonso wana eutaka na ebotisela,

mpe ebotisela yango esengeli kozala nzoto. Mpe liboso ete ékóma
nzoto, esengeli kozala bomoi. Liboso ete ékoka kokela to—to
kobótana mpe kosala ba-cellules mingi, esengeli kozala bomoi.
Ezali bongo? Sikoyo, cancer yango eutaki wapi? Nani, yango
eutaki wapi? Ezalaki na nzoto na yo te awa, eleki mwa ntango,
kasi sikoyo ntango mosusu ezali na nzoto na yo. Eutaki wapi?
Ezali bomoi mosusu oyo ekeseni na bomoi na yo, kobikáká kati
na yo. Mpe ezali kotungisa, kobebisa bomoi na yo. Yango nde
ntina oyo Yesu abengaki ye “molimomabe.”
69 Babengaka yango lelo maládi ya ndeke, balobaka “maládi
ya ndeke.” Ee, maládi ya ndeke, na Biblia, Yesu abengaki yango
“molimo mabe.” Ntango mobali wana ayaki na mwana na ye oyo
azalaki kokweya na nsé, mpe nsói ezalaki kobima ye na monoko,
mpe nyonso wana, alobaki: “Azali na molimo mabe, mpe mbala
mingi abwakaka ye na móto, na mai.”
70 Sikoyo babongisi nkombo na ye, mpe babengi yango maládi
ya ndeke, kasi azali molimomabe.MpeYesu alobaki: “Yomolimo
mabe, bimá na mwana oyo!” Yango mpenza. Sikoyo, maládi
ya ndeke, na momesano, eutaka na mpasi ya ba-rein. Ntango
mosusu tokolobela yango nsima na mwa ntango. Bomoni? Yango
nde epesakamaládi ya ndeke, eutaka namaládi ya urémie.
71 Sikoyo, bótala oyo, boye cellule yango, oyo efandi wana, ezali
molimo mabe. Azali kotonga bomoi moko; azali kokóla, kokóma
monene se monene koleka. Azali na lotomo moko ya kosala,
yango ezali kokamata bomoi na yo. Yango nde ntina oyo zabolo
atindaki ye, mpo na kokata mikolo na yomokuse, na nsé ya mibu
ntuku nsambo.
72 Sikoyo, napesi losáko na minganga nyonso. Iyo misie. Bato
nyonso ya misala ya monganga, Nzambe ápambola bango,
mpo na bosalisi oyo bapesaka na bato. Ezali mpenza malamu.
Bolingaki kosala nini na mokili lelo soki yango ezalaki te?
Natondi Nzambe mpo na misala ya monganga. Natondi Nzambe
mpo na motuka na ngai. Soki Nzambe ápesaka nzela te na
science mpo ésalela ngai motuka, nalingaki kozala na mpasi
mpo na kotambola na makolo kino awa. Mpo na miinda ya
lótiliki, mpe mpo na sabúni mpo na kosukola maboko na ngai
ná yango, mpe nkísi ya míno mpo na koníka míno ná yango, ya
solo mpenza. Natondaka Ye mpo na nyonso, mpo biloko nyonso
ya malamu eutaka na Nzambe.
73 Kasi tika ete náyebisa bino, ezali na nkisi ata moko te oyo
etikálá kobíkísá ata bokonomoko. Mpe ezali na monganga moko
te, longola kaka soko azali oyo ya lokuta, kasi monganga ya
solosolo akoyebisa ete babetaka tólo te ete bazali babikisi ya
bokono ya nzoto. Kuna, na lopitalo ya ba-Frère Mayo, mingi kati
na bino…Batúná ngai mituna kuna, mbala mibale to misato.
Mpo na babeli oyo bautáki kuna, ná bokono oyo esilaka te…
Botángaki Reader’s Digest, oyo ebimaki na sánza ya Zomi na

moko? Bato boni batángaki oyo babimisaki na sanza ya Zomi na
moko, lisolo oyo bakomaki na ntina na ngai kuna, na Reader’s
Digest? Bomoni? Mpe babengisaki ngai kuna, mpo bátuna ngai
mituna, na ntina na bebé oyo bango basundolaki. Balobaki:
“Ekokaki kosalema te.” Kasi Molimo Mosanto asololaki na ngai
mpe ayebisaki ngai ndenge yango ekosalema, mpe esalemaki.
Malamu. Sikoyo, babengisaki ngai kuna. Mpe kaka likoló ya
ekuke oyo, epai wapi Jimmy ná bamosusu, ba-Mayo bazaláká
kofanda wana, ezali na etánda moko ya monene oyo bakomá:
“Biso tolobaka te ete tozali babikisi ya bokono. Tolobaka kaka
ete tosungaka ezalisi. Mobikisi na nzoto azali moko, ezali
Nzambe.” Bazali minganga ya malamu koleka na mokili. Tozali
mpe na baoyo ya lokuta mwa ndambo, iyo. Ya solo. Tozali mpe
na batei mosusu ya monyato. Malamu. Boye ezali na ngámbo
nyonso mibale.
74 Bótala, kasi moto nyonso oyo abetaka tolo ete azali mobikisi
na bokono, azali moto na bilobáloba mpo akokoka kosala yango
te. Mpamba te Biblia elobi: “Nazali Yawe Oyo alimbisaka
masumuna yo nyonsompe abikisaka yo namaláli na yo nyonso.”
75 Nakendé na bisika ya misala ndenge na ndenge. Mpe na
bureau na ngai, e…nayambá bayike na minganga ya malamu
koleka, uta na bikólo ndenge na ndenge. Ngámbo mosusu ya
bomoi, oyebi yango te, moninga, koyeba makambo oyo esálémá,
ná makambo oyo nalobaka na miso ya bato te. Bato bayaka na
ndenge ya nkukú. Mpe bókanisa te ete ba-Nikodeme bazalaka
lisusu mingi te na mokili; na ntembe te, bazali nkóto na
nkóto. Batálaka yango mpe bayáka na mayangani. Bafandaka
wana, balati T-shirt, to eloko moko ya ndenge wana, bato ya
bankombo eyébáná oyo bokondima kutu te, bafandaka mpenza
na mayangani. Nsima na mwa mikolo, bakoya na ndenge
ya mayele, mpe bakobengisa ngai na ndenge ya nkukú, mpe
batindaka bato mpo báya kosenga ete náyamba bango. Mpe
balobaka, balobaka: “Ndeko Branham, nandimaka ete Yango
ezali Solo.” Bazali kaka bato lokola biso. Ya solo mpenza. Mpe
moto nyonso azalaka na mposa ya kobwaka miso na ngámbo
mosusu ya ridó ya molili wana kuna, epai oyo asengeli kokatisa
mokolo moko.
76 Kasi ba-cancer wana ná biloko mosusu oyo ezali mpenza
milimomabe oyo ezui lolenge kati na nzoto yamosuni, kokóláká,
kokamátáká bomoi na yo.
77 Sikoyo, soki ngai nalingaki kosala lokola monganga, soki
nakokaki kokata yango, kotia yango na nsé…To, lokola, tóloba,
ndakisa, soki yo moko ozalaki cancer, na mokili oyo. Sikoyo,
awa, lobiko na nzoto uta na Nzambe yango oyo. Soki nalingaki
kolongola yo, na lolenge ya kosala ya monganga, nakokoba
kaka…nasengeli kopalola nzoto na yo, to elokomoko ya ndenge
wana, kino ntango ekolímwa mpenza na mokili. Elingaki kozala
lisusu te, kaka ndenge monganga alongolaka tumeur na nzoto

na yo. Kasi na lolenge ya lobiko na nzoto uta na Nzambe, soki
ozalaki cancer, nalingaki kaka kobenga bomoi na yo ébima na
kati na yo, mpe olingaki kokóba ndenge wana. Bomoi na yo
elingaki kotika yo, kasi nzoto na yo ekozala wana, kaka ndenge
ezalaki.
78 Sikoyo, na esika wana nde komona na miso ná ntango
ezalaka monguna na Nzambe, ya mabe koleka, na oyo etali
lobiko na nzoto kouta na Nzambe. Nayebi te soki esalemaka ete
Ndeko Baxter álobela makambo oyo na mayangani. Nafandaki,
nalimbolaki yango epai na ye ná Ndeko Bosworth, mbala na
mbala. Kasi likambo esalemaki ezali boye. Nandimi te ete bato
mingi basosolaka yango, mpo, nsima na mwa ntango, okomona
bato babandi koya lisusu, koloba: “Nabikisamaki na ngai, Ndeko
Branham, na mikolo mibale to misato, Nzambe ápambolama,
kasi na—nabungisi yango.” Mpe nasosoli yango, nakanisi ete
ezali mpo babongisaka mayangani na ndenge esengeli te. Bato
basosolaka te. Namóná bato koya na etumbelo, bakúfi-miso
mpenza, ba-cancer, to ba-cataracte ezipi bango miso, mpe,
kotánga Biblia oyo nsima na kobondela mpo na bango, bakiti
bakei; nsima na mikolo misato to minei, bakómi lisusu bakúfi-
miso mpenza, kaka ndenge bazalaki liboso. Likambo nini
esalemaki? Moto nyonso ayebi ete soki bomoi ebimi na nzoto
moko, nzoto yango ekóndakampo na ntangomoko boye. Boye te?
79 Motomoko awa, atikálá kobomambuli, to ngombe, to nyama
moko ya ndenge wana? Na ntembe te. Malamu. Yo pímá kilo
na yango na mpokwa oyo, bino baí-bokila oyo bozali awa,
baninga na ngai. Soki obomi mbuli mpe otié ye na kilo, oyebisi
baninga kiló na ye. Keba! Na ntongo, akozala na kiló ekitá
koleka ndenge azalaki. Soki moto akufi, mobongisi bibembe,
eloko ya liboso, alongolaka míno ya kobamba, to líso, nyonso
oyo babambaki na nzoto wana, alongolaka yango; mpamba te,
ekóndaka, ekopusa yango ébima mpamba te nzoto ya moto
ekóndaka. Misuni mosusu nyonso ekóndaka. Soki bomoi ebimi
na cellule, yango ebandaka kokóma moke, kokónda. Ekosala
bongo mpo na ngonga pene na ntuku nsambo na mibale. Na
nsima nde ekobanda kovimba. Tika kaka mwa mbwa moko
bániata yango, awa na nzela. Tika átikala wana, na mói pene na
mikolomisato,mpe bótala oyo ekosalema.Mbwa yango akokóma
monene koleka ndenge azalaki. Evimbi. Ezali solo?
80 Ee, yango nde likambo moko oyo esalemaka ntango mo—
molimo mabe ebwakami libanda na moto ya bokono. Na mwa
mikolo oyo elandi: “Oh, namiyoki malamu mpenza.” Na nsima,
abandi koloba: “Nakomi—nakómi malali koleka ndenge na—
koleka ndenge nazalaki liboso. Nabungisi lobiko na ngai.” Kaka
ndenge kondima ebimisaki yango, kozanga kondima ezongisi
yango lisusu mbala moko. Ndenge kondima ebomi yango,
kozanga kondima esekwisi yango. Yesu alobaki: “Soki molimo
ya mbindo ebimi na moto, etambolaka na bisika bikauki mpe

ezongaka kuna, elongo ná milimo mabe nsambo mosusu.” Mpe
soki moto malamu ya ndako yango azali wana te, mpo na
kobatela ekuke wana, ekokota mbala moko. Mpe moto malamu
ya ndako na yo ezali kondima na yo. Akoloba: “Tikala mosika!”
Yango mpenza.
81 Kasi sikoyo, bótalamalamumoto namalali oyo abikisami, na
momesano, loba kaka ézala ekamwiseli ya libanda namomesano.
Kútu, lobiko na nzoto uta na Nzambe ná ekamwiseli ezali
makambo mibale ekeseni. Lobiko na nzoto uta na Nzambe ezali
elokomoko; ekamwiseli ezali elokomosusu. Kasi lobiko na nzoto
uta na Nzambe, na momesano, ntango molimo mabe ebwakami
libanda, molimo mabe ya cancer, ntango etiki moto yango:
“Oh!” Sikoyo, tóloba, tokozua ndakisa mosusu mpo bómona
malamu, ndakisa, cataracte. Likambo nini esalemaki ntango
moto wana…Soki botali malamu, mokúfi-miso. Nayebi te soki
natikálá kozala na yango awa to te, miso ná bokono ya cataracte.
Nayebisaka bato bázela miníti moke. Mpo na nini? Mpo kokónda
yango ébanda kosalema. Nayebisaka bango báya lisusu, kopesa
biso litatoli. “Oh la la!” Bamonaka malamu mpenza. “Oh la la!
Mpenza, nazali komona biloko! Iyo! Na…”Likambo ezali nini?
Bomoi ekei; nzoto ya cataracte ezali kokónda. Ee, ekosala bongo
mpo namwamikolo. Balobaka: “Oh, nabandi komiyokamalamu
mpenza.”
82 Mpe nsima na mwa ntango, babandi koyoka motó mpasi,
komiyoka malamu mpenza te. Balamuki na ntongo oyo elandi:
“Miso na ngai ebandi lisusu kokufa.”
83 Bamosusu balobaka: “Ah-ha, omemamaki na loyengé kaka.
Etónga ya batúntuki wana bamemaki yo na loyengé.” Komeka
kondima yango te! Ezali lokuta ya zabolo. Soki ondimi yango,
okokóma lisusu mokúfi-miso nambala moko.

Kasi soki otelemi ngwimpe olobi: “Te. Nkolo, nandimi.”
84 Bongo likambo nini esalemaka? Nzoto yango ekovímba na
ntango moko boye. Ekozipa lisusu miso wana. Cancer oyo ezali
na kati ya nzoto ekovímba. Okobanda lisusu konyokwama mpe
koyoka mpasi. Na nsima, okokóma na maladi ya nsómo, maladi
makasi. Mpo na nini? Tumeur monene wana ya mosuni oyo ekúfi
na kati na yo, ezali wana, ekúfi.
85 Okozonga epai na monganga mpe akoloba: “Oh, oyo wana
ezali bolémá. Cancer yango ezali wana. Nazali komona yango.”
Ya solo, ezali wana, kasi ezali ya kokufa. Aleluya!
86 Sikoyo, makila esengeli kopetola nzoto. Mbala nyonso oyo
motema ezali ko-pompé, etindaka makila na nzoto mobimba,
mpe ekolokota infection wana. Ya solo, ekobélisa yo. Bongo soki
ozalaki na eteni monene ya mosuni kati na yo na esika moko
boye, to, ya molai lokola nyoka, to eloko moko ya monene lokola
mosapi na yo, oyo ezali kuna na kati, mpe ekúfá, mosuni ya
monene ndenge wana, oyo ekúfá, na kati na yo, mpe ezopola? Ee,

na ntembe te, kotambola ya makila na yo esengeli kobatelama
peto, wana ezali ko-pompé. Kasi nzoto moko ekúfá ezali wana,
eloko oyo ezali wana, mpamba te bomoi esíli kobima longwa na
yango. Nguya na Nzambe, na nzela na kondima, nde ebimisaki
yango. Azali molimomabe; asengeli kobima.
87 Kasi ezali mpo bato balakisami te. Bakendeke, batiki na
bango. Mpe molimo mabe moko wana azali kaka wana, mpo na
kokonza lisusu. Ntango Nzambe ayebisi yo likambo moko na
etumbelo oyo, na nzela na Molimo na Ye, na nse ya mpémélá,
komeka kotia ntembe na yango te, soki te, likambo ya mabe
koleka ekokómela yo, Alobaki. Mpamba te, Yesu alobaki: “Mpasi
ya moto yango ekómaki makasi mbala nsambo, koleka ndenge
azalaki liboso.” Ezali solo? Ntango molimo ya mbindo ebimaki
na moto, ekendeki na bisika bikauki, ezongaki ná milimo
mabe nsambo mosusu. Boye, kozanga kondima te. Kangámá
ná Yango. Lobá yango mpenza na motema na yo. Loba: “Te
misie! Nakoningana te! Ata soki nabeli makasi ndenge nini, etali
yango na eloko moko te.” Na nsima, na mbala moko, okobanda
komiyoka malamu. Nyonso ekokóma malamu, na ntango wana.
Bomoni, esili kokúfa. Kaka li—lipasó oyo monganga alingaki
kosala mpo na kolongola yo yango, tumeur moko wana ezali kati
na yo, ná bomoi te na kati na yango.
88 Bokoloba: “Bomoi na kati na yango, Ndeko Branham,
ekoboma ngai?” Te misie. Bomoi wana ezali bomoi oyo ekeseni
na oyo ya yo. Nauti kotalisa bino ete ozali bomoi, mpe okómaki
ezali, yango mpe ezali bomoi, mpe ekómaka ezali; mpe yo ozali
yaNzambe, kasi yango ezali ya zabolo. Bomoni eloko nini nalingi
koloba? Boyekoli milimo mabe. Sikoyo, bosengelaki komona
ndenge eloko yango ezalaka, na ntango obandi kotala yango.
89 Oh la la! Bólimbisa ngai, ekomi pene na ngonga misato na
ndambo. Bólimbisa ngai. Bótala, baninga. Oh, oyo nde mokili
esengeli na yango!
90 Pene namibu nsambo ekoki, koteyáká naAmerikamobimba,
kosáláká mayangani oyo, ya kobondela mpo na babeli. Nauti
kozua likanisi malamu moko ya kobanda lisusu kosala mibembo
na ekólo mobimba, koteya Biblia, ná oyo etali boyékoli milimo
mabe, mpo bato bákoka kososola nini kosala. Yango nde ntina
oyo, bakendeke namayangani wana, mbalamingi, mpe, moto…
Soki bososoli te, bato bayakawana,mpembalamingi…

Sikoyo, boyebi lisusu moto wana oyo ayaki mpe alobaki
ete azalaki na likabo ya lobiko na nzoto uta na Nzambe?
Likabo ya lobiko na nzoto ya Bonzambe ezalaki kati na yo,
soki obikisamaki. Likambo yango etali nde yo. Likabo nyonso
esalaka na nzela ya kondima. Mpe ata nazali na likabo ya lobiko
na nzoto ya Bonzambe ndenge nini, ngai nandimaka yango na
motema mobimba, kasi okoki kozala awa mpe, soki ozali na
kondima ya lolenge moko wana te, ekosala yo bolamu moko

te. Nakoki kobondela mpo na yo, mpo na bangonga, bampóso
mpe basánzá. Batei te nde bazalaka na lobiko na nzoto ya
Bonzambe. Bino nde bozalaka na likabo ya lobiko na nzoto na
Bonzambe, baoyo bandimaka na kobikisama na nzoto, mpamba
te esalemaka na kondima. Na kondima! Makambo nyonso ya
Nzambe esalemaka na kondima.
91 Moláto mobimba ya Nzambe, ezali na kondima. Tozali na
eloko moko ya mokili oyo te. Makambo nyonso ya—ya lingomba
ya Baklisto esalemaka na kondima. Bótala moláto ya Nzambe,
bolingo, esengo, kimia, motema pete, bolamu, bopolo, boboto,
motema molai. Ezali solo? Nyonso ezali ya molimo, eloko moko
yamokili oyo te. Boye, biso totalaka biloko yamokili te, mpamba
te tozosala makambo na ndenge ya molimo. Mpe eloko bobele
moko oyo tokoki kofandisela yango, ezali kondima, likolo na oyo
Nzambe alobaki ete ezali Solo, mpe totalaka na Oyo-emonanaka
te. Mpe tobengaka biloko oyo bizali te, lokola ete bizalaki;
ndenge Abraham asalaki mpe azuaki yango. Amen! Abraham
abengaki biloko oyo ezalaki te, ndenge Nzambe asalaki, lokola
ete bizalaki. Ná mibu mokama, atengá-tengaki te na kozanga
kondima na elaka ya Nzambe.
92 Nakoki mpenza kokanisa likambo yango, bino mpe, boye
te? Komona Sara kolamuka na ntongo moko. Nzambe alobaki:
“Abraham!” Alobáká: “Abraham, okobótamwana.”
93 Sara alamukaki. Alobaki: “Ozali komiyoka ndenge nini,
Sara?” Tozali bato ya ndenge na ndenge awa, kasi bóyoka.

“Bokeseni ezali te.”
94 “Ee, nkembo na Nzambe, tokobota mwana yango! Kende
kosomba ba-couche, ná ba-épingle, mpe nyonso wana.
Milengela.”

Malamu, sánzá mosusu elekaki. “Sara, ozali komiyoka
ndenge nini?”

“Bokeseni ezali te.”

Mobumoko elekaki. “Sara, ndenge nini?”

“Bokeseni ezali te.”

Mibu zomi elekaki. “Bokeseni ezali te.”

Mibu ntukumibale namitano elekaki. “Bokeseni ezali te.”
95 Abraham, na esika ete álemba nzoto, azalaki nde kokóma
makasi koleka. Ayebaki ete ekozala koleka ekamwiseli na
ntango nyonso wana, mpo andimelaki Nzambe, mpe atengá-
tengaki te na kozanga kondima na elaka ya Nzambe. Alobaki:
“Tokobotamwana yango!”Mpe na ntongomoko, libumu ya Sara
ebandaki kovimba, mpe bebé Isaka abotamaki, mpo Abraham
andimelaki Nzambe. Mpe azalaki kotala biloko yango, azalaki
komona biloko oyo ezalaki te lokola ete bizalaki.

96 Na boyóki te, na bomoni te. Batambolaka na boyoki to
na bomoni te. Ezali na kondima nde. Mpe ntango Nzambe
asíli kotatola likambo moko, alobaki: “Nyonso bokosenga,
ntango bozali kobondela, bóndima ete bozui yango,” na nsima,
bókangama na yango. Nzambe alobi bongo, esengeli kosalema
bongo! Amen. Milimo mabe!

Kondima na Tata, kondima na Mwana,
Kondima na Molimo Mosanto, bango misato
bazali Moko;

Milimo mabe ekolenga mpe basumuki
bakolamuka;

Kondima na Jehovah ekoningisa nyonso.

Ya solo. Oh la la! Na ntembe te ezali bongo. Ndimela
Nzambe. Balólá miso epai na Ye. Komeka koningana te. Tikala
wana. Nzambe nde alobi bongo!
97 Mpe, milimo mabe ezali nini? Ezali bizali ya molimo. Sikoyo,
mo—monganga alobi: “Ozali na cancer. Ozali na tuberculose.
Ozali na cataracte. Ozali na pleuresie. Ozali na oyo.” Ezali
molimo mabe. Ezali bomoi moko, mpe na nsima ya bomoi yango,
molimo moko ezali wana. Bato boni bayebi, mpe bamonaka ete
cancer, cataracte, ezali na—ezali na…Ezali molimo, ezali na—
ezali na bomoi kati na yango. Ee, eloko moko te ekoki kozala
na bomoi, kozanga molimo, bomoni, boye, bomoi moko esengeli
kozala kunampo ésala mosala, esikamoko boye.
98 Ata nzete oyo wana ezali na bomoi kati na yango. Zebi
nyonso ya mokili mobimba ekoki kosala ata likasa ya litíti moko
te. Boyebaki yango? Bakoki kosala eloko moko oyo emonani
lokola yango, kasi bakoki koyeba ndenge basalaka bomoi te.
Wana ezali Nzambe. Bomoni? Yesu alobaki na nzete wana:
“Ólakelama mabe. Oboti mbuma moko te, mpe okotikala kobota
mbuma moko te.” Bazongelaki wana. Esalemaki pene na ngonga
ya mwambe na ntongo wana. Bazongelaki wana pene na ngonga
ya zomi na moko, wana bazalaki kokende kolia. Petelo alobaki:
“Botala nzete wana, ezali ya kokufa banda na misisa kino
likoló.” Mpo na nini? Yesu apamelaki bomoi oyo ezalaki kati
na nzete yango, oyo ezalaki kati na misisa, mpe nzete yango
mobimba ekufaki. Aleluya!
99 Klisto moko wana akoki kopamela cancer kobanda na
misisa, mpe mobimba na yango ekokufa. Nzete yango etelemaki
wana, kaka ndenge ezalaki, bangonga ya liboso, kasi bamonaki
ete nkasa ebandaki kokweya, mpe na nsima bamonaki ete
mposo ebandi kolongwa. Mpe e…Ebandaki kobeba, mokolo
na mokolo, mpe mpóso na mpóso, mpe nsima na mwa ntango,
nzete yango etikalaki ata moke te. Aleluya! Cancer, tumeur,
cataracte, to nini mosusu, esengeli kokende na ntango Klisto
alobi. Abenganaki milimo mabe. Mpe Alobaki: “Na Nkombo na
Ngai, bakobengana milimo mabe, bakoloba minoko na sika, soki

balokoti banyoka to bameli biloko oyo ebomaka, ekosala bango
mabe te. Soki batieli babeli maboko, bakobika.”
100 Bolingaka Ye? Bólimbisa ngai, nafandisi bino ngonga moko
awa sima ya nzanga oyo. Bolingaka Nkolo? [Losambo balobi:
“Amen.”—Mok.] Likambo nini ekosalema sikoyo? Soki oyambi
Klisto lokola mobikisi ya nzoto na yo, mpe ondimi na motema
ete likambo moko esili kokómela yo, mpe soki bondimi ete
bobikisami, bokondima ete bobikisami? Bótika te ete zabolo átia
bino elokomosusu. Bókoba kaka kokende liboso.

“Monganga,” loba—loba, “monganga, ezali ndenge nini?”
Akoloba: “Ee, ezali kaka wana.”

101 Na motema na yo oyebi, oyebi likambo oyo esalemi. Ah! Na
mbala moko boyebi, akoloba: “Hé, nazali komituna likambo nini
ekómeli eloko yango?”
102 Na bongo, loba: “Monganga, yoka, náyebisa yo. Yoka
likambo oyo esalemi: Yesu Klisto abikisi ngai. Ya solo. Yesu
Klisto abikisi ngai.”
103 Malamu, tógumba mitó mwa moke. Ndeko Willett, okolinga
koya awa mwa miniti, ndeko?
104 Sikoyo, Tata na Likoló, tozongisi matondi mpo na Makila
na Klisto. Mpe ntango mosusu, mbala mosusu, mosali na Yo,
Nkolo, asalelaka bwanya te, na kolobáká ntango molai mpenza.
Kasi, ntango mosusu namiyokaka lokola Polo, oyo ateyaki butu
mobimba, na butu moko. Elenge mobali moko akweyaki uta na
lininísampe akufaki.Mpe ntóma yango, oyo azalaki na Liloba na
Nzambe na bomoi na ye, akendeki kotanda nzoto na ye likoló na
mwana mobali yango, bomoi ekotaki na kati na ye mpe azongaki
na bomoi.
105 Nzambe molingami, nasosoli ete mói ya civilisation monene
oyo, ebandi sikoyo kolala, ntango ekómi mosika mingi, katikati
ya mokolo esíli koleka, molili ya mpokwa ebandi kokóta. Polé
monene ebandi kongenga, uta na Bokonzi na Nzambe, mpo na
kozua esika na yango ya molili makasi oyo ezali koya na mokili.
Ee Nzambe, nasosoli ete nazali kokóma mobange mokolo na
mokolo. Tika ete nákende liboso, Nkolo. Pesa ngaimakasi. Sunga
ngai násakola Solo monene oyo na bisika nyonso. Sunga biso,
lobi nsima ya nzanga, mpo tósosola mingi mosusu.
106 Mpe, Nzambe molingami, pambola eyanganelo moke oyo,
nsima ya nzanga oyo. Na mpokwa oyo, ntango bakoyangana
mpo na kobondela mpo na babeli, tika ete mibali nyonso mpe
basi nyonso básolola kati na bango, bábeta masolo, mpe báloba:
“Sikoyo, tala…ko—kotia lisusu ntembemoko te. Tososoli sikoyo
epai wapi yango eutaka. Toyebi ete ezali molimo mabe. Mpe
toyebi ete ntango abimaka, asengeli kotósa motindo ya Nzambe.
Asengeli. Nzambe asili koloba bongo. Asengeli kobima.” Na
nsima, tika ete bábima na esengo, kosepeláká, kosengáká lobiko

ya nzoto na bango. Elokomoko te, kotika lisusu te ete elokomoko
ékanga nzela na bango; tika ete bázonga, wana bazali kondima.
107 Mpe, ee Nzambe, tika ete losambo moke oyo, ná balosambo
oyo bazali na boyokani, bázua kolamuka nsima na mayangani
oyo, Nkolo, oyo ekotondisa bato meke, mpe milimo nkama na
nkama ékota na Bokonzi ya Nzambe. Kokisa yango, Tata. Tika
etemibali mpe basi oyo bazali awa, baoyo bauti na bikólompe na
bisika mosusu, tika ete bámema Nsango yango na mangomba na
bango, mpe tika ete bázua kolamuka ya lolenge ya kala. Kokisa
yango, Nkolo. Limbisa biso na masumu na biso sikoyo. Sunga
bisompo tózala basali naYo.NaNkombo naYesuKlisto. Amen.
108 Nazali komituna, wana bofandi awa, ezali na mosumuki
moko awa na eyanganelo, oyo akoloba: “Ndeko Branham, kanisa
ngai na libondeli”? Okolinga, okolinga kotombola loboko?
Mosumuki moko akoki kozala awa? Ngai…Nzambe ápambola
yo, madame. Bazali? Nzambe ápambola yo, misie. Yo, ná yo, ná
yo, Nzambe ápambola bino. Nazali komituna soki bo…Sikoyo,
oyo ezali mpo na bino.
109 Bomoni, nandimaka likambo ya kozonga na eyanganelo te.
Nazali kotiola bato mosusu te, oyo basalaka bongo. Nandimaka
te likambo ya kokende na eyanganelo, mpo na koluka kobenda
moto na makasi. Bomoni? “Moto akoki koya te, soki Tata Moto
abendaki ye te.” Bomoni? Ya solo. Obendi ye kuna na makasi,
esóngó na mokano na ye. Bomoni? Kasi soki Nzambe abeti na
ekuke ya motema na yo, ozali moto oyo azui litomba monene
koleka na mokili mobimba. Boyebi na bino te bato boni oyo ngai
nasilá kosolola na bango. 

